
Abstract:  By signing the Charter Magna Charta Univerzitatum, Macedonia has committed to promote the deepest university values, traditions and rights and to promote and encourage strong and deep ties between European universities, with the signing and adoption of the Bologna Declaration and the adoption of the Law on Higher education and all his previous amended, Macedonia unequivocally reaffirmed commitment to Europeanize the Macedonian higher education process. Summing up the results so far after spending more than one and half decade of implementation of the Bologna Declaration to the surface numerous inconsistencies, ambiguities and improvisations why fallen expected positive results. In order to prevent further deterioration in the quality of higher education and prevent further erosion of the higher education system it is necessary that the current water higher education policy and strategy to be set on a different basis than the present, taking into account the Standards and Guidelines for quality assurance European higher education area (ESG). The aim is for future generations to acquire new qualitative knowledge, so necessary for creating a respectable nation.

Резиме: Со потпишувањето на Повелбата  Мagna Charta Univerzitatum, Република Македонија се обврза да ги промовира најдлабоките универзитетски вредности, традиции и права како и да промовира и стимулира силни и длабоки врски меѓу европските универзитети, Со  потпишувањето и усвојувањето на Болоњската декларација и со донесувањето на Законот за високо образование како и сите негови досегашни измени и дополни, Република Македонија недвосмислено ја потврди обврската да го европеизира  македонскиот високо образовен процес. Сумирајќи ги досегашните резултати по поминати повеќе од една и половина декада од примената на Болоњската декларација на површина излегоа бројните недоследности, недоречености и импровизации поради кои изостанаа очекуваните позитивни резултати. Заради спречување на понатамошното опаѓање на квалитетот на високото образование како и спречување на понатамошна ерозија на високообразовниот систем неопходно е потребно досегашната водена високо образовна политика и стратегија да биде поставена на поинаква основа од сегашната имајќи ги во предвид и  Стандардите и насоките за осигурување на квалитет на Европскиот простор за високо образование (ESG). Целта е идните генерации да се здобијат со нови квалитативни знаења, толку неопходни за создавање на респектибилна нација. 

1. ВОВЕД
Со потпишувањето на Болоњската декларација Република Македонија стана рамноправен член на европското семејство на земји кои се обврзуваа да ги следат и реализираат препораките од Болоњскиот процес
. Овој процес истовремено подразбира и заедничката определба за креирање на единствен европски простор на високо образование
. Со цел да овозможи реализација на целите произлезени од пристапувањето и прифаќањето на Болоњската декларација, Владата на Република Македонија односно Министерството за образование и наука на РМ, се обврза во првата декада на ХХI век да ја приспособи и реформира својата политика во високото образование согласно европските принципи и стандарди
.  

Со усвојувањето на Законот за високото образование досегашните бројни измени и дополнувања на истиот
 се создадоа минимално неопходни законски претпоставки за успешна имплементација на ЕКТС и дизајнирање на студиските и предметните програми според принципите на Болоњскиот процес
. Позитивните промени се однесуваа пред се на променетиот начин на изведување на  наставата на универзитетите, на воведеното континуирано оценување, подобрена беше ефикасноста на студирањето во смисла на  зголемената просечна оценка како и зголемен број на дипломирани студенти. Меѓутоа ова се само мал дел од очекуваните позитивни придобивки. Она што посебно интригира, но истовремено и загрижува е фактот што преку ноќ се зголеми процентот на млади луѓе кои се запишуваат на универзитетите, но истовремено беа спуштени критериумите за оценување кое за последица имаше генерално намален квалитетот на студиите. За мошне кратко време бевме соочени со една апсурдна ситуација каде од една страна имаме експанзија на високото образование, а од друга намалување на квалитетот на студирањето?!.

2. ПРИЧИНИ ЗА ПАДОТ НА КВАЛИТЕТОТ НА ВИСОКОТО ОБРАЗОВАНИЕ

Поголем дела од македонскиот академски кадар се согласува дека постојат најмалку четири групи на причини кои придонесоа за пад на квалитетот на високото образование во Република Македонија. Првата причина е резултат на неавтентичниот т.е на механичкиот пристап при имплементацијата на Болоњската декларација. Попрецизно кажано тоа значи дека нејзината примена се заснова на принципот на октроираност, каде што не се водеше сметка за реалните состојби и можноста за воведување на сопствени и самостојни креативни решенија. Втората група на причини се одраз на слабата и несоодветна координација на субјектите при процесот на имплементација на Болоњската декларација, кои се последица на недоволно јасните и прецизни политики и смерници од страна на надлежните институции, пред се на Министерството за образование и наука на Република Македонија. 
Третата група на причини се условите под кои се вршеа реформите во високото образование чија што основна карактеристика беше нагласената инертност, но и ,,сопствениот терк” на ,,туркање на реформите” во услови на неприцизни политики и смерници за дејствување од страна на највисоката инстанца
. И четврата група на причини за падот на квалитетот на виското образование е несоодветната финансиска поддршка на формалната имплементација на Болоњскиот процес. 
Секако дека на овие причини треба да се надоврзат и набрзина испланираниот и без јасна визија процес на дисперзија на образовниот процес
, неприродниот начин на зголемување на бројот на запишани студенти заради реализација на политички цели и позитивни економски показатели на политиката на актелната политичка власт
, дневно политичките експерименти на актуелната политичка власт и играњето со нереалните и утопистички предлози за измени и дополнувања на Законот за високото образование во текот на 2014/2015 година, несоодветната примена на новите форми и методи на работа во процесот на осознавањето и учењето кои доведоа студентите и понатаму репродуктивно и рецептивно да ги осознаваат и ги учат наставните содржини, затрупаноста на професорите со бирократските процедури поради постојано евидентирање на ЕКТС бодовите, дехуманизираноста на оценувањето како резултат на воведувањето на копјутерското оценување и др. 
Сите овие причини како и аматерскиот и лаички пристап од страна на надлежните институции и органи кон оваа сериозна проблематика, придонесе да влеземе во лавиринт со сериозни последици по квалитет на високо образовниот процес во нашата држава.
3. ШТО И КАКО ПОНАТАМУ?

Досегашната водена политика и стратегија на високото образование во Република Македонија Република Македонија не доведе во ситуација да бидеме неми сведоци на создавањето на армија на ,,високо образовани кадри” во отсуство на квалитетно високо образование 
Досегашните незадоволителни резултати во областа на високото образование единствено можат да се корегираат во догледно време само преку усвојување и имплементација на нова високо образовна политика на квалитет и национална развојна стратегија за високо образование за период од најмалку петнаесет години (на пр. 2016 - 2030 година). Идната политика во високото образование на Република Македонија треба да биде сватена како приоритетен инструмент и средство за квалитативно подобрување на високо образовниот процес во нашата држава заснована на одредени приницпи како на пример: потполна академска слобода и автономија; мобилност на академскиот кадар и студентите, зголемен буџет за високото образование, регионална и интернационална интегративност и кооперативност, граѓанска одговорност; поврзаност со пазарот на труд; економска одржливост и доживотно учење.
 
Реализацијата на истата треба да се одвива преку спроведување на реални оперативни планови, со строго утврдени временски рамки, тековни цели и конкретни задачи и со утврдени приоритети на промените. Главните цели на политиката за квалитет во високото образование и националнат развојна стратегијата треба да бидат насочени кон неколку правци:

1. Подигнување на квалитетот на образованието и произведување на квалитетен академски кадар преку консолидација и хармонизација на системот на високо образование и перманентно унапредување на системот за осигурување на квалитетот на образовниот процес. Во оваа смисла потребно е: 1). изедначување на квалитетот на високото образование на ниво на високообразовни установи и на ниво на студиски програми, 2). унифицирање системот на оценување земајќи го во предвид и задолжителниот усмен испит како и 3). континуитет на процесот на модернизација на судиските програми кои треба перманентно да ги следат современите текови на научниот, културниот, социјалниот и економскиот развој и да одговара на барањата на пазарот на работна сила
.  

2. Креирање и афирмација на национална и регионална програма за мобилност на академскиот кадар и студентите и изградба на систем за следење на ефектите од реализација на програмите за мобилност
.

3. Квалитетно подобрени финансиски средства и насоки за квалитетно подобрување научно истражувачката дејност. Во оваа смисла потребно е создавање на истражувачки и истражувачко-развојни институти во рамките на секој универзитетски центар, јакнење истражувачкиот и образовниот потенцијал, воспоставување на институционални и други облици на соработка преку интра и интер-универзитетска мрежа на соработка и реализација на научно истражувачки проекти
4. Итно спречување на т.н ,,провинцијализација” на високото образование преку сведување на реално ниво и на реални потреби на досегашниот процес дисперзирани студии Идната политика и стратегија односно плановите и програмите низ кои ке се реализираат мора да предвидат дополнителни финансиски средства за модернизирање и одржување на објектите каде што се одвива наставата како и средства за исплата на реален надоместок за дополнително вложениот труд на професорскиот и соработничкиот кадар.  
5. Стандардизирање на пристапот до високото образование преку утврдување на критериуми и стандарди за упис на факултет или друга високо образовна нсттуција. Во таа смисла потребно и идната високообразовна политика и стратегија да предвиди насоки за квалитативна селекција на кандидати при упис на високо образовна институција, но и барање за подигнување квалитетот на завршните испити во средните училишта и унифицирани услови за упис на државните и на приватните високо образовни институции.

6. Враќање на универзитетите на патот на интеграцијата и овозможување на нови форми на вертикално и хоризонтално функционално поврзување и реализаиција на заеднички интердисциплинарни, мултидисциплинарни и трансдисциплинарни студиски програми и научно-истражувачки проекти. 

7. Стимулирање за користење на методологија и технологија на е-учење како дополна на традиционалното учење без разлика дали се работи за студирање на далечина или во класичен облик или пак за комбиниран начин на студирање. Стандардите за квалитет за студиите на далечина да се усголасат со праксата во светот и ЕУ.

8. Во рамките на идните развојни тенденции на високото образование во Република Македонија, мошне значајно место и улога ќе треба да се посвети на зголемувањето на придонесот и зајакнувањето на улогата на македонските универзитети во развојот на демократијата, граѓанското општество, пазарното стопанство на земјата и во дефинирањето на местото на Република Македонија во глобалните интеграциони процеси, 

4. ЗАКЛУЧОК

Високото образование претставува јавно добро кое е од посебен интерес за државата, а неговиот развој и иднина не смее да зависи од дневно политички цели и интереси на партиите на власт и реализација на нивите партиски програми и заложби. Квалитетот на образованието е јавна одговорност на државата и затоа одговорните и надлежните институции и органи не смеат да креваат раце и да се дистанцираат од одговорноста. Политиката на развој на високото образование и националната стратегија треба да бидат ослободени од аматерските, непрофесионални и лаички размисли, ставови и идеи. Констатраните недоследности и недоречености при спроведување на политиката во високото образование се доволен показатели и сериозен аларм дека е крајно време да се креира нова политика на квалитет и стратегија за реализација на високото образование во Република Македонија заснована на реални и автономни основи како и на Стандардите и насоките за осигурување на квалитет на Европскиот простор за високо образование (ESG)

� Република Македонија ја потпиша Болоњската декларација на 19 септември 2003 година


� Види пошироко: Национална програма за развој на образованието во Република Македонија 2005-2015, Министерство за образование и наука на Р. Македонија


� Реформите во високото образование главно требаше да бидат насочени кон неколку пункта и тоа: 1). усвојување  на нов систем заснован на три главни  циклуси - додипломски, пост-дипломски и докторски студии, 2). воведување на систем на кредити, 3). промоција на мобилност и надминување на пречките за слободно движење, 4). усвојување на систем на лесно препознатливи и споредливи степени и  воведување на додаток на дипломата (Diploma Suplement), 5). вклучување на студентите како партнери во процесот на изградба на европскиот простор на високото образование, 6). воведување на доживотно учење, 7). промоција на европската соработка во осигурувањето на квалитетот преку развивање на споредливи стандарди, критериуми и методологија, меѓуинституционална соработка, развој и размена на предметни програми, интегрирани студиски програми, практична настава, обука и истражување, 8). зголемување на атрактивноста и компетитивноста на европскиот простор на високото образование, се со цел да се прошират можностите за соработка и мобилност со земји надвор од европскиот простор на високото образование, 9). докторски студии и синергија помеѓу европскиот простор на високото образование и европскиот простор на истражување и др - Поопширно за ова види во: Национална програма за развој на образованието на Република Македонија  2005-2015 година со придружни програмски документи”, Министерство за образование и наука на Рeпублика. Македонија


� Закон за високото образование, ,,Службен весник на Република Македонија“ бр. 35/2008; 103/2008; 26/2009; 83/2009; 99/2009; 115/2010; 17/2011; 51/2011; 123/2012; 15/2013 и 24/2013


� Имплементацијата на Болоњската декларација, односно студирањето според Европскиот кредит-трансфер систем на студентите требаше да им овозможи: зголемена ефикасност во студирањето, мобилност на студентите и академскиот кадар, подобрен квалитет на образовниот процес; активна улога на студентите во обезбедувањето квалитет; зголемување на можноста за вработување на дипломираниот кадар на националниот и на европскиот пазар на трудот; засилена научно-истражувачка работа; осигурана конкурентност и компатибилност на европскиот и на светскиот академски пазар и др.


� Самиот Закон за високо образование како и интерните документи што ги донесуваа универзитетите и другите високообразовните институции, не обезбедија чисти и јасни упатства за реформата на високото образование. Поради тоа, не само универзитетите, туку и факултетите индивидуално пристапуваа кон трансформација на студиските и предметните програми. Факт е дека наставните програми се реформираа или креираа во согласност со Болоњскиот процес, но тоа во голем дел се однесува на формалните, но не и на содржинските аспекти на истите.


� Во обидот да се дисперзираат студиите не се водеше сметка за постојната инфраструктура, за просторни капацитети како и за потенцијалите на човековите ресурси (професори и асистенти) кои требаа да бидат основни носители во оживотворување на замислената дисперзија на високото образование. 


� Бројот на студенти кои секоја година се запишуваат на факултетите постојано се зголемува. Ова обезбедува масовност, но не и квалитет на студирањето. Според податоците на Државниот завод за статистика во  Република Македонија во академската 2014/2015 бројот на запишани студенти на додипломски студии на факултетите и високите стручни школи (прв циклус на студии) изнесува 59.359 студенти и е повисок за  1613 студенти т.е 0,3% повеќе во однос на запишаните во учебната 2013/2014 година. Во 2013/2014 година се запишани вкупно 57.746 студенти, што претставува  пораст за 1,5% во однос на академската 2012/2013 година. 


� проф Љупчо Печијаревски ,,Високото образование во Република Македонија-состојби, проблеми и перспективи”, научно списание Еквилибриум бр.6, март 2012 година Економски факултет, Прилеп   


�  При изградбата на системот за следење на квалитет во високото образование треба да се води сметка тој да ги содржи европските стандарди за високо образование (European Standards and Guidelines, ESG), перманентно да се следи нивното упаредување и во него да бидат имплементирани етичките норми и принципи, развој на посебни стандарди со кои се унапредува и осигурува квалитетот во областа на вториот и третиот циклус на студии.  


� Мобилноста на кадарот е интегрален дел од глобалните цели. Сето тоа неодамна  е  објаснето  во  „Стратегијата  за  мобилност за Европската  високообразовна  област 2020 ,,Mobility  Strategy 2020 for the European Higher Education Area” усвоена од Министрите на земјите членки на Европската високообразовна област. Меѓутоа и покрај политичкото внимание кое го предизвикува оваа тема изненадувачки малку информации се достапни поврзани со мобилноста на  кадарот на Европско ниво.  


� Нацрт на ревидираниот документ наречен Стандарди и насоки за осигурување на квалитет на Европскиот простор за високото образование - (ESG) е усвоен од страна на групата за следење на Болоњскиот процес (Bologna Follow-up Group, BFUG)  на 19 септември 2014 година, а додека министрите на Европскиот простор за високо образование  (European Higher Education Area, EHEA)  го усвоиле на Конференцијата во Ереван на 14-15 мај 2015 година.Овој документ (ESG)  е објавен од страна на Европското здружение за обезбедување на квалитет во високото образование  (European Association for Quality Assurance in Higher Education, ENQA).





